
UEBERT & BEBE ANGEL

Wetem plante yia we tufala i bin spendem long fultaem ministri, Uebert mo 
BeBe tufala i ol feswan blong divelopem mo lidim ol vois we oli stap proklemem 
Gud Nius blong gres blong God (Gud Nius) mo ol profetik toktok raon long wol.
Bitwin tufala, tufala i ol raeta we nem blong tufala i stap insaed 
long ol list blong ol top raeta, mo tufala i raetem Faet blong Spirit, 
Intimasi, Ol Preia Bank, Supanajurol Paoa blong Man we i Bilif, mo ol 
narafala buk olsem. Ol man raon long wol oli stap askem Uebert and BeBe 
Angel blong toktok long ol konfrens, mo olsem ol wol lida, ol man oli 
lukluk antap long tufala from visen, fasin blong divelopem ol niu ting-
ting mo karej blong tufala. Olsem ol faonda blong Gud Nius Jej (Spirit 
Embasi), mo folem wok blong tufala olsem profet, tufala i influensem laef 
blong milien man raon long wol tru long strong disaea blong winim ol 
sol tru long reveleisen blong Gud Nius blong gres blong God (Gud Nius).

Wednisde, Disemba 1 Paoa blong Wod

Hibrius 4:12
Wod blong God hem i kwik, mo i kat 
paoa, mo hem i shap bitim eni naef 
we i shap tu saed, hem i stikim sam-
ting iven i divaedem sol mo spirit, mo 
ol joen mo maro, mo hem i disenem ol 
tingting mo motif blong hat.

Taem yumi stap ko insaed long festif sisen, 
hem i impoten tumas se yu olsem wan Kris-
tien yu andastandem mo valiuem GIF we 
hem i biwan moa aot long evri gif we yu kat 
we hem i Wod blong God. Maet yu stap ko 
tru long taem blong laef blong yu we hem i 
moa taf mo yu stap strakel blong faenem 
wan rod aot, be mi kat gudfala nius blong yu: 
Wod blong God hem i save leftemap yu long 
ples we yu stap long hem i ko long neks level 
blong glori mo sakses. Skripja blong tete hem i 
rimaendem yumi abaot ifisiensi blong wepen 
ia we yumi kat.So olsem wanem nao bae yu 
mekem wod hem i wok long situeisen ia nao-
ia? Festaem, yu pesonalaesem wod. Taem yu 

pesonalaesem hem i minim se yu tekem olsem Wod blong God long pesenal laef 
blong yu, mo yu akt folem. Wod hem i kam wan pesenal leta we papa blong yu 
hem i raetem i kam long yu wetem ful pruf blong evri benefit we hem i blong yu. Wod 
hem i no wok blong yu jes nomo se hem i stap insaed long ol pej blong Baebol; Yu 
mas wokemaot. Yusum Wod blong krietem mo sastenem ol viktri blong yu long laef. 
Evri taem yu stadi, harem o mediteit long Wod, tekem posesen long hem; mekem 
hem i blong yu, mo bambae hem i kam wan fos long spirit blong yu we i mekem yu 
kam wan paoa haos. Lod Jisas hem i bin talem se, “Sipos yu abaed long mi, mo ol 
wod blong mi oli abaed long yu, bambae yu askem wanem we yu wantem, mo 
bambae mi mekem blong yu” (Jon 15:7). Hemia hem i minim se wetem Wod insaed 
long yu, yu save askem enisamting we yu wantem, mo iven sipos hem i no eksis, 
bambae oli krietem haleluja! Wod insaed long maot blong yu hem i wan krietif fos; 
hem i bringim ol mirikel!

PROFETIK DEKLEREISEN
Wod insaed long mi hem i wepen we i strong moa aot long evri wepen. 
Mi save talem enisamting hem i kam ril, mo mi kat wan rod aot evri-
taem tru long wod. Bambae mi neva lus – fowod fofeva, bakwod neva!

MOA STADI
Filipiens 2:12

Teste, Disemba 2 Mi mi evrisamting!

Filimon 1:6
Komunikeisen blong feit blong yu 
hem i save kat ifek taem yu aknole-
jem evri gudfala samting we i stap in-
saed long yu long Kraes Jisas

Skripja blong tete hem i tajem fulap man 
we oli stap ridim hemia naoia. Hamas neke-
tif samting nao yu stap talem abaot yuwan 
ova long ol yia we i pas? Blong mekem se 
feit blong yu hem i kat ifek, yu mas aknolejem 
evri gudfala samting we i stap insaed long yu, 
long Kraes Jisas. Fulap Kristien oli lukluk nomo 
mo aknolejem ol neketif samting long ol laef 
blong olketa. Ol toktok olsem; “Mi kat wan ra-
bis tempa. Mi neva kasem eni samting i raet. 
Mi mi no wan man; Mi no save wanem hem 
i stap hapen long mi…” Taem yu stap talem 
nogud yuwan hemia bambae hem i spo-
lem feit blong yu mo mekem se hem i nokat 
paoa. Insted, lukluk ol pefeksen blong Kraes 
long yu. Aknolejem evri gudfala samting in-
saed long yu long Kraes Jisas. Neva talemaot 

ol samting we i luk olsem se yu no save mekem, ol disabiliti o ol frastreisen blong yu; 
insted, afemem Wod mo ol gudfala samting insaed long yu. I kat ol gudfala sam-
ting insaed long yu. Sipos yu no save se oli wanem, lukluk insaed long Wod blong 
faenemaot. Kaleisens 5:22 hem i haelaetem sam long ol gudfala samting ia insaed 
long yu: lav, joe, pis, peisens, jentelnes, gudnes mo feit. Ol samting ia oli stap long 
human spirit blong yu we oli krietem bakegen. Aknolejem se yu yu kat lav, joe, pis, 
peisens, jentelnes, mo yu gud mo hambol; sipos no, iven sipos ol gudfala samting 
ia oli stap insaed long yu be bambae oli no wok. Sipos yu no aknolejem se yu yu 
hu mo wanem we yu kat long Kraes Jisas; yu wokbaot long daknes, yu laef olsem 
ol odineri man nomata we God i bin diklerem se yumi ol god. Yu yu God-kaen. 
Yu yu inaf long safisiensi blong Kraes. Ekselens blong Spirit hem i stap insaed long 
yu. Aknolejem mo afemem hemia. Kontinu blong talem yuwan se yu yu evrisam-
ting!!blong yu. 

PROFETIK DEKLEREISEN
Mi mi bon long God so mi ekselen. Mi luk mo talem bes samting 
nomo abaot mi. God i bin talem long mi finis hu ia mi, mo bambae 
hem i stap olsem! Mi mi ekselen, mi mi saksesful, mi mi fulap long 
nolej blong wod, man i lavem mi, mi wan jampion mo bambae mi 
NEVA feil – Mi mi EVRISAMTING!  

MOA STADI: Matiu 12:35; Sam blong Devid 82:5-7

Fraedei, Disemba 3 Mi mi wan Vikta

Romans 8:28
Mo yumi save se evrisamting oli wok 
tuketa blong gud blong olketa we oli 
lavem God, long olketa we oli sin-
gaotem olketa blong mekem pepes 
blong God

Olsem wan Kristien, bambae yu neva save 
kam olsem wan viktim blong ol sekomstans. 
Maet oli eviktim yu, yu bin lusum wok, bisnis 
blong yu mo evrisamting we wan taem bifo 
yu bin kat, be hemia hem i no shud mekem 
se yu wan victim. I tru se yu bin ko tru sam rabis 
problem from se ol perens blong yu oli bin leko 
yu taem we yu bin yang be hemia hem i no 
shud wan eksius blong yu liv olsem wan viktim. 
Feisem ol sekomstans blong laef stret, wetem 
wan smael blong wan vikta mo atitud blong 
wan king, from se Hem we i stap insaed long 
yu hem i bigwan moa, bitim ol trabol long wol 
ia. Wod blong God hem i talem se, “Mo yumi 
save se evrisamting oli wok tuketa blong gud 
blong olketa we oli lavem God, long olketa we 

oli singaotem olketa folem pepes blong hem” (Romas 8:28). Hemia oli no adresem 
long evriman long wol, be long olketa we oli lavem God–ol man ia nao hemia bam-
bae hem i wok blong olketa. I nokat eni samting we i save hapen long et ia blong dis-
advantej blong yu. Joes, pemisen mo iknorens blong wan Kristien nomo hem i save 
difitim hemwan. God hem i bin talem se ol man blong mi oli distroe from se oli nokat 
nolej. Yumi bles we long God se iven long ol mistek blong yumi, Hem i no blemem yumi. 
Oltaem Hem i kat wan wei aot. Hem i wisdom long pesen blong God. Taem yu stap 
long eni trabol, iven sipos yu yet yu mekem long yuwan, stret awe long taem blong 
trabol blong yu, wetem hambolnes, yu talem se, “Lod olsem wanem nao bae mi 
kamaot?” “Wanem nao bae mi mekem?” mo long lav, risivim gaedens blong Hem. 
Bambae Hem i ansarem yu moa kwik bitim we yu save ting. Lav we Hem i kat blong 
yumi hemi wanem we hem i fosem Hem blong rilet long yumi long wei ia. So, no mata 
wanem we hem i hapen long o wetem yu, yu no letem se bae yu kam wan viktim o yu 
fraet; yu yu wan vikta long Kraes Jisas. Putum wod i ko long wok tete olsem wan vikta.

PROFETIK DEKLEREISEN
Tru long Spirit blong God insaed long mi, bambae mi neva disad-
vantej. Evri samting oli stap wok long feva blong mi from se mi lavem 
God. Mi mi wan jampion; Mi wan vikta, mi wan sakses, Mi mi ekselen 
– Glori i ko long God. 
  
MOA STADI: Psalm 16:6

Satete, Disemba 4 Fidim yuwan wetem 
Gud Nius

Matiu 4:4
…Toktok blong God oli raetem se, 
Man bambae hem i no liv long bred 
nomo, be folem evri wod we i kamaot 
aot long maot blong God

I neva bin kat wan taem we wol i bin ting-
ting plante long helt blong hem olsem we i 
stap hapen naoia. Iven ol bigfala kampani 
blong kakae oli stap katem daon kontent 
blong suka o sol long ol popula kakae blong 
helpem ol man oli kat ‘helt we i moa gud’. 
Be wetem evri efot ia, yet, i kat olketa we 
oli putum helt blong olketa long denja from 
se oli stap kakae ol rong samting. Hem i se-
mak samting long spirijuol saed. Olsem wan 
Kristian, yu mas kakae long stret infomeisen. 
Yu mas fidim feit blong yu wetem Wod blong 
God. Sam Kristien oli wantem blong fidim ol 
fia blong olketa insted blong fidim feit blong 
olketa. Yu fidim ol fia blong yu taem yu kivim 
atensen long rong infomeisen. Taem yu kivim 
tumas atensen long ol neketif samting we ol 

man oli talem o yu ko stap folem ol man we oli neva kat eni gud samting blong 
talem, yu kilim ol nutrient we spirit blong yu i bin kasem tru long raet wod we hem i 
gud nius blong Jisas Kraes. Yu luk, ifek blong fidim yuwan long rong infomeisen bae 
yu no save luk ovanaet; hem i save tekem long taem blong yu stat blong luksave se 
oli stap kam wik mo wik moa long spirit. I no long taem, hem i nomo kat intres long ol 
spirijuol samting olsem bifo. Afta, laef blong hem i tekem wan difren ten long orijinal 
plan blong God. Kivim atensen long raet infomeisen. Strengtenem mo enejaesem 
spirit blong yu blong kasem sakses wetem Wod blong God. Taem yu fidim spirit 
blong yu wetem Wod, bambae yu save produsum evri gudfala samting long yu.

PROFETIK DEKLEREISEN
Wod hem i enkarejem mi taem mi kipim ol ae blong mi oli stap long 
Hem. Bambae rong nius i no muvum mi – GUD NIUS BLONG JISAS 
KRAES hem i motiveitem mi – HALELUYA!!

MOA STADI
Matiu 4:4

Sande, Disemba 5 Mi wan masta sol wina

Luk 15:7
Mi talem long yu, se joe bambae i 
stap long heven ova wan sina we 
hem i ripent, i bitim ova naenti naen 
jas man, we oli no nidim ripentens

Long taem naoia we sosol midia hem i kam 
bigwan, hem i isi we blong ol Kristien oli fokas 
long ol samting we oli no impoten tumas. 
Plante man oli trae had blong kam femes mo 
mekem se man i luksave olketa, be hemia 
hem i no wanem we God i wantem. Taem 
we yu stanap bifo long God long en, bam-
bae Hem i no askem dikri blong yu o ol awod 
we yu bin risivim long ol man o welt we yu pa-
elemap i stap taem yu stap long et. Be Hem 
bambae hem i intres long wanem we yu me-
kem wetem Gospel blong sevem ol sol. Hem 
i klia long skripja blong yumi wanem we God 
i wantem; Hem i wantem yu blong lavem 
Hem mo liv blong Hem olsem patna blong 
Hem long sol wining. Taem man i liv blong Lod 
mo i stap patna wetem Hem blong winim 

olketa we oli lus, hemia hem i koling we i moa hae bitim evri koling mo hem i gretes 
hona! Evri sol long et hem i valiubol long God. Hem i pem evri man wetem preses 
blad blong San blong Hem, Jisas. Hemia hem i from wanem taem wan sina hem i 
ripent, i kat joe long heven. So, yumi kat risponsibiliti blong tekem Gospel blong Hem 
i ko long ol en blong et; salveisen blong ol sol hem i mas samting we yumi intres long 
hem tumas. Planem wan pesenal sol-wining aotrij long Krismas piried ia. Bet blong 
Jisas hem i bin rekonsaelem iven wos sina i ko long God. Toktok long ol skulmet 
blong yu, talem long ol wok kolig blong yu, hea staelis blong yu, taksi draeva blong 
yu - evriwan we yu kat kontak wetem. Kam wan masta sol wina! 

PROFETIK DEKLEREISEN
Mi andastandem pepes blong mi long et: blong stap olsem laet blong yu, 
wan minister blong rikonsilieisen, we i stap poentem ol man i ko long gud 
nius blong Jisas Kraes. Tankio Lod we yu mekem mi wan masta sol wina.  

MOA STADI
Jon 3:16

Mande, Disemba 6 LUKLUK

1 Jon 3:1
Lukluk, wanem kaen lav blong Papa 
ia we hem i bin kivim long yumi, we 
i mekem se bambae oli singaotem 
yumi ol san blong God: so wol hem i no 
save yumi, from hem i no save Hem.

Mi wantem yu blong notisim wan samting 
long skripja blong tete. Hem i stat wetem 
wod ia “Lukluk”. Semak wod ia oli yusum long 
2 Korintiens 5:17; hem i talem se “So sipos eni 
man i stap long Kraes, hem i wan niu krija: ol 
olfala samting oli pas awei; lukluk, evri samting 
oli kam niu.” Naoia we yu stap long Kraes, 
yu mas “lukluk’ se evri samting naoia oli niu.

Sipos hemia hem i no wanem we yu stap luk, 
hem i minim se yu stap lukluk long rong sam-
ting. Yu no sapos blong lukluk se yu olfala, wik, 
siksik, pua mo yu stap strakel; man ia hem i no 
eksis eni moa. Yu mas lukluk se yu difren naoia. 
Iven sipos yu kivim yuwan long Kraes las naet, 
‘olfala’ yu ia hem i nomo eksis. Yu save liv long 

semak haos o stap long semak wok, hem i no jenisim fakt se yu yu nomo semak. Yu 
naoia yu God-Kaen. Kaen lukluk ia hem i minim se yu lukluk long wan spirijuol stan-
poen, blong lukluk wetem ol ae blong Spirit. Hem i wantem yu blong “lukluk” se yu 
raejes, prosperes mo saon. Luk se God hem i poremaot lav blong Hem long yu mo 
i bin akseptem yu. Lukluk se God hem i stap wetem yu, mo i stap insaed long yu 
evriples we yu ko. 

PROFETIK DEKLEREISEN
Mi mi woti, mi mi raejes, mi mi no siksik mo mi mi no pua. Mi luk wanem 
we God hem i luk. Evri samting we Hem i talem abaotem mi hem i trut 
nomo we mi jus blong luk long nem blong Jisas!

MOA STAD
2 Korintiens 4:17-18



10

Tiusde, Disemba 7 Prepereisen blong ivel dei

Ifisiens 6:13
 So tekem ful ama blong God long yu, 
blong mekem se yu save stanap long 
ivel dei…

Sam Kristien oli ting se ivel dei we oli tokbaot 
long skripja blong tete hem i wan jajmen dei 
we bambae hem i tekples long et we bam-
bae hem i ivel we. Be i no olsem. Ivel wei ia 
hem i taem we evri samting i stap ko rong 
long laef blong yu; hem i taem we yu risivim 
wan eviksen notis, hem i taem we dokta hem 
i talem wos nius we yu no bin ekspektem! Ivel 
dei hem i taem we ol jalenj oli kamap long 
wok we yu no bin save; hem i wan toktok 
we oli yusum blong talem dei blong trabol.

Hemia hem i risen from wanem, olsem wan 
Kristian, hem i impoten tumas se yu lanem 
Wod blong God long ol dei blong pis, mo yu 
kat insaed long yu, blong mekem se long dei 
blong trabol, bambae trabol i no fas long yu. 
Yu luk, long dei blong trabol, wanem nomo we 

i stap insaed long yu bambae hem i karem yu i ko ova long narasaed long sef wei. 
Sipos yu nokat sabstens blong Wod insaed long yu, hemia ivel dei ia bambae hem i 
ivel long yu – pua ivel. Yu save win evri dei sipos yu akt nomo long Wod blong God.

PROFETIK DEKLEREISEN
Mi mi wan ovakama long evri samting from se Wod blong yu hem i 
bin fulumap mi wetem abiliti blong mekem imposibol samting. Wod 
i stap wok insaed long mi mo i stap produsum ol risal. Mi redi blong 
feisem eni ivel dei from mi save stanap akensem tru long wod.

MOA STADI
Kolosens 3:16

Wednisde, Disemba 8 Welti ples blong mi

Sam blong Devid 18:19
Hem i karem mi i kamaot tu long wan 
bigfala ples; hem i dilivarem mi from 
hem i klad long mi

Wan komon problem we i stap long sam long 
ol man blong God hem i maenset ia we i neva 
en we oli tingting se God hem i glad blong 
luk se oli stap laef long wan pei dei kasem 
neks wan. Olsem wan Kristian, yu no mas kat 
wan sens blong lak, disadvantej o limiteisen. 
Wanem we yu stap lukaotem, weta hem i 
spirijuol o materiel, yu kat plante samting ia.

“Wan bigfala ples” olsem we skripja antap 
ia i poenemaot hem i minim wan welti ples. 
Taem man i bon agen, hem i wan sid blong 
Ebraham, mo wan joen inherita wetem 
Kraes. Hemia hem i minim se, hol wol ia hem 
i blong yu. Hem i let tumas blong yu yu pua o 
oli kaontem yu olsem wan pua man. Wei we 
bambae yu yu mekem se yu pua hem i tru 
long jus blong yuwan o iknorens, from se God 

hem i karem yu kamaot finish long poveti i ko long welti ples blong yu. God hem i 
klad long yu. I no from wanem we yu bin mekem be from wanem we Jisas Kraes i 
bin mekem long yu. Oli dilivarem yu finis mo karem yu i kam long ‘wan bigfala ples’ 
we i nokat poveti long hem. Wokbaot wetem konfidens tete from yu save se evri 
samting oli blong yu. Oli bin dilivarem yu mo karem yu i kam insaed long ples blong 
milk mo hani.

PROFETIK DEKLEREISEN
Tete bambae mi produsum ol risal. Evri samting we mi tajem bambae 
hem i stat blong kam andap bitim bifo. Tankio Lod we yu karem mi i 
kam long welti ples blong mi.

MOA STADI
2 Pita 1:3

Teste, Disemba 9 SHOUT OF VICTORY

Sam blong Devid 47:1
Klapem ol han blong yu, evri man; 
shaot i ko long God wetem wan voes 
blong viktri 

Kaen shaot ia we Baebol i stap tokbaot long 
ples ia hem i no jes eni kaen shaot we man i 
mekem from se i wantem shaot nomo, hem i 
wan shaot blong viktri. Sam man oli stap sha-
ot from oli fraet, be long Kristianiti yumi stap 
shaot from viktri. Yumi shaot i ko long Lod we-
tem wan voes blong viktri. Hem i olsem we ol 
jilren blong Israel oli shaot taem we oli winim 
Jeriko. Taem oli wokbaot i ko long Promes 
Lan, oli kasem Jeriko be siti i bin strong wetem 
ol tik mo bigfala wol (Joshua 6:1).

Be Lod hem i bin kivim Joshua strateji blong 
winim Jeriko. Hem i bin wan “shaot strateji”. 
Sam man oli no andastandem taem we yumi 
shaot; hem i spirijuol. Baebol hem i bin talem 
long yumi abaot Jisas, se Hem “…i kam daon 
long heven wetem wan shaot, wetem voes 

blong ajenjel, mo wetem tramp blong God: mo olketa we oli ded long Kraes 
bambae oli raesap feswan:” (1 Teseloniens 4:16). I nokat viktri sipos i nokat shaot. 
Taem yu feisem ol jalenj, yu shaot, i no shaot blong kros, be shaot blong viktri. No 
mata sipos yu no hapi, shaot! Iven naoia, shaot laod wetem wan voes blong viktri; 
hem i wan akt blong feit. Shaot mo diklerem se yu win finis. Fiuja hem i save dipen 
long shaot blong yu; so yu no stap kwaet; shaotem aot viktri blong yu.

.

PROFETIK DEKLEREISEN
Taem mi shaot wan viktri shaot, evri samting we i stap stanap long 
wei blong mi tete hem i kam nating long nem blong Jisas. Tankio Lod 
Jisas – mi mi win finis!!

MOA STADI
Sam blong Devid 5:11

Fraede, Disemba 10 Oli gadem mi!

Provebs 4:23
Kipim hat blong mi wetem ful dilijens, 
from se aot long hem hem i ol isu 
blong laef

Bambae mi kivim yu wan sikret we bambae 
hem i jenjem wei we yu mekem bisnis, min-
istri, ol rileisensip, mo laef long jenerol wei. 
Yumi biliv se yumi mas feitful long bisnis, mo 
Lod Hemwan hem i komandem yumi blong 
mekem bisnis kasem taem we Hem i kam. Be 
i mas kat wan difrens long we we yumi me-
kem bisnis olsem ol Kristien mo olsem wanem 
we wol hem i kondaktem ol bisnis blong hem. 
From wanem nao bae yumi mas pre from 
wanem we wol i stap risivim nomata we hem 
i no pre from taem we i kat wan risos we hem 
i kivim yu raet blong wok long wan posisen 
blong rest? I kat wan supanajurol advantej 
avelebol long yu we i putum yu ova long laef. 
Hem i advantej blong greis.Apostol Pol hem i 
putum long wei ia: Mi bin wok moa bitim evri 
wan long olketa, be i no bin mi, be greis blong 
God. Haleluya! Yu save emploem greis blong 

wok blong yu. Wod blong God hem i talem se taem yu mekem Kingdom bisnis hem 
i praeoriti blong yu, “evri greis (evri feva mo blesing blong et)” hem i avelebol long 
yu. Olsem wan giva, yu posisenem yuwan blong mekem se evri kaen greis  evri feva 
mo blesing blong et   hem i stap wok blong yu. I kat greis blong risivim ol bisnis tingting 
we i gud, greis blong kasem ol klaen, greis blong tekem bisnis blong yu i ko long wan 
narafala level, greis blong maket, greis blong man i laekem, pem mo rekomendem 
ol prodak mo sevis blong yu, greis blong ekspansen, greis blong yu domineit long 
indastri blong yu, greis blong faenem wan gudfala patna, greis blong kat pikini-
ni. I kat evri kaen greis! Evri greis i kam tru long feit. Yu nid blong bilivim mo talem 
greis we yu wantem luk i wok long ol afea blong yu. Evri nid, i kat greis blong hem.

PROFETIK DEKLEREISEN
Taem mi kadem hat blong mi wetem Wod blong Hem, i nokat sam-
ting i save karemaot mi long rod blong mi. Ol ae, hat mo maot blong 
mi oli stap long Jisas. Presem Lod, mi mi fulap long Wod blong Hem!.

MOA STADI
Mak 7:20-23

Satete, Disemba 11 Disepsen Imuniti!

Jems 1:22
Be yu mas mekem Wod, mo yu no 
harem nomo, from olsem yu stap kia-
man long yuwan  

Kaen disepsen long ves ia, devel hem i no 
onem. Blong talem stret, yu kiaman long 
yuwan taem we yu harem Wod nomo afta 
yu ko mekem bisnis blong yu. Taem we yu 
implementem Wod, yu kasem ol God-kaen 
risal. Sam man oli biliv se taem oli harem lida 
blong olketa hem i talem Wod long sande, 
hemia hem i inaf. Hemia hem i wan mistek. 
Yu mas lodem yuwan wetem Wod mo afta 
yu ko mekem. Maet yu no hitim bol aot 
long pak festaem, be taem yu praktis moa, 
bambae yu kat konfidens. Bambae yu neva 
save feil blong putum Wod i ko long aksen!

Jisas bambae hem i neva talem long yu 
blong yu mekem wan samting we yu no save 
mekem. Baebol hem i talem long yumi se 
“Mi save mekem evri samting tru long Kraes 
Jisas we hem i strengtenem yumi. “(Filipi-

ens 4:13). Wod hem i wan feil pruf system, be yu mas wok long hem blong hem 
i wok. Haleluya! Sipos yu wantem lusum weit, wokem Wod. Sipos yu wantem me-
kem moa mani, wokem Wod. I nokat samting hem i save stopem yu wetem Wod!

Bambae yu nokat viktri sipos yu stap harem Wod nomo. Jenjem strateji blong yu tete 
sipos yu save se yu nid blong implementem Wod i moa gud. Ko fowod mo ekspektem 
wanem we Wod hem i talem se yu save kat mo yu no setel blong eni narafala sam-
ting. Kontinu blong wokem Wod iven sipos i luk olsem se i nokat samting hem i stap jenj 
from se situeisen hem i mas bao long Wod. Leftemap feis blong yu, Wod hem i wok!

PROFETIK DEKLEREISEN
Bambae mi harem mo mekem wanem we Wod hem i talem se mi 
save mekem. Mi wan Kristian we i stap produsum pruf. I nokat sam-
ting bambae hem i kiaman long mi. Evri samting we i bin fas long laef 
blong mi, naoia hem i rilis from se Wod hem i stap wok insaed long mi! 
Tankio Lod Jisas from viktri!

MOA STADI
Luk 6:46-48

Sande, Disemba 12 Abanden Kaenes!

Ifisiens 4:32
Mo yufala i kaen long yufala, me-
kem hat i sopsop, fokivim yufala, iven 
olsem we God from Kraes hem i bin 
fokivim yufala  

Fokivnes hem i pat blong DNA blong yu. 
Nomoli, taem we wan man hem i rud o i 
nokat rispek, hem i from se oli kros long man 
ia. Ol Kristian oli mas kaen mo fokfokivim 
ol narafala man from se Kraes hem i bin 
fokivim yumi. Hemia hem i no wan samting 
we hem i moa isi blong mekem from se 
taem man i fokiv, hem i olsem se oli letem 
olketa i fri long ol rong we oli mekem. I no 
olsem! Taem we yu stretem karakta blong 
yu wetem Wod, yu kam olsem Kraes mo 
long en fokivnes bambae hem i otomatik.
Taem man i kat sopsop hat hem i wan 
strengt mo i no wan wiknes. Ol man bam-
bae oli traem blong testem yu be from we 
yu yu olsem Kraes, bambae yu pasem test 

blong yu evri taem. Baebol hem i talem long yumi se, “ol raorao oli kamaot 
from praed nomo; be olketa we oli advaesem gud olketa oli kat wisdom” 
(Provebs 13:10). Wisdom hem i kipim yu long rod blong ‘kaenes, sopsop hat 
mo fokivnes’. Kontinu blong wokbaot long rod ia mo bambae yu katem daon 
evri raorao situeisen. Taem yu fil olsem se yu nid blong kivim wan man wan 
pis blong maen blong yu, rimembarem wanem we Kraes hem i bin mekem 
blong yu. Taem yu kaen mo yu fokivim ol man hem i adem valiu long yu, iven 
sipos yu no fil olsem. Pikjarem yuwan se yu stap tritim evriman wetem kaennes 
mo fokivnes. Bambae yu sapraes hao fas yu kro long spirijuol saed. Praktisim 
kaenes mo fokivnes tete, bambae yu kat wan fiuja we hem i moa braet from 
se yu mekem.

PROFETIK DEKLEREISEN
Kraes hem i bin fokivim mi, mo bambae mi fokivim ol narafala man. 
Bambae mi kaen long evri wan. Bambae mi neva holem kros o kat 
anfokivnes. Mi mi fri long Kraes Jisas!

MOA STADI
Kolosens 3:12-13

Mande, Disemba 13 Ol Joen Inherita wetem Kraes!

Kaleisens 4:7
Be naoia yu yu nomo wan seven, be 
wan pikinini boe; mo sipos yu wan pi-
kinini boe, hemia hem i minim se yu 
wan inherita blong God tru Kraes 

Momen we yu risivim laef blong Kraes, yu kam 
wan inherita blong God. Yu yu nomo wan sev-
en be wan pikinini we i kat akses long evri ben-
efit blong Papa. I no mata weaples yu stap 
long laef, yu yu joen inherita wetem Kraes. 
Wan seven hem i stap hangre from samting 
be i no wan pikinini boe o pikinini gel. Presem 
Lod! I no nid blong yu wet long laen from eni 
samting, yu kat ful akses mo otoriti. Kontinu 
blong rihesem hemia evri dei mo letem hem 
i ko dip daon long spirit blong yu. Yu yu wan 
pikinini blong God, wan God-kaen inherita!

Hem i had blong lukluk yuwan olsem wan joen 
inherita blong Kraes. Yumi mas talem wanem 
we God hem i talem abaot yumi. Taem we 
yu stap strakel se yu wan joen inherita wetem 

Kraes, mekem sua se yu eksasaesem skripja ia, “Kastem daon ol imajineisen, mo evri 
hae samting we hem i eksaltem hemwan akensem nolej blong God, mo karem i kam 
prisina evri tingting i ko long obidiens blong Kraes.” (2 Korintiens 10:5). Neva letem ol se-
komstans blong yu o past blong yu hem i dikteitem hu we God hem i talem abaot yu.

Taem we yu save se yu wan joen inherita wetem Kraes, step mo spij blong yu 
bambae hem i wan witnes. Yu yu bon long royalti mo gretnes hem i liv insaed 
long yu! Neva liv andanit long ol God-kaen benefit. Ko mo wok olsem wan inher-
ita wetem bolnes. I nokat samting mo i nokat man hem i save stopem yu. Sha-
ot from se yu yu nomo wan seven be wan inherita blong God tru long Kraes.

PROFETIK DEKLEREISEN
Mi mi wan pikinini blong God. Mi save se mi wan joen inherita wetem 
Kraes. I nokat samting bambae hem i jenjem maen blong mi abaot 
hu ia mi long Kraes. Haleluya!

MOA STADI
Romans 8:17

Tiusde, Disemba 14 Yu yu difren!

1 Pita 1:16
From se oli raetem se, Yu kam holi; 
from mi mi holi 

Holi hem i no wan spirijuol wod we yu mas 
traem blong liv olsem. Wod ia holi hem i min-
im nomo se “yu seperet”. Putum hemia i ko 
long skripja mo bambae yu kasem, “Yu kam 
seperet; from mi mi seperet”. Jisas hem i stap 
long wan klas we hemwan nomo i stap long 
hem. Hem i nokat kompetisen. Wod ia “kam” 
hem i no wan komanmen be hem i moa ol-
sem wan rimaenda abaot hu ia yu. Yu no kam 
holi; be stretawe yu holi from God hem i holi.

Yu yu no blong wol ia. Taem we yu risivim laef 
blong Kraes, hem i karemaot yu aot long 
korapsen mo yu bon aot long sid we hem 
i nokat korapsen long hem. Hemia hem i 
gud nius! Ridim Wod evri dei blong yu kam 
moa konfiden long hu ia yu. Yu nomo ko 
long ples we festaem yu stap ko long hem 
from ol wok blong yu from gudnes blong 

Lod! Hem i longwe long eni narafala god mo yu tu yu olsem. Taem yu seperet 
hem i no wan wiknes. Yu standaot long kraod taem yu mekem wanem we Wod 
hem i talem se yu save mekem. Ol man bambae oli sapraes mo wanda olsem 
wanem nao yu stap kasem ol risal blong yu aotsaed long sistem blong wol.

Taem we yu mekem long wei blong God, yu kasem ol risal blong God. Stat blong 
produsum wanem we Wod hem i talem se yu save mekem. I nokat samting hem i 
save stopem yu blong mekem wan mak long et ia. Yu kat Holi God blong sapotem 
yu mo Hos blong Heven. Yu yu kat viktri tru long Kraes Jisas! Yu yu no wan averej 
man; yu yu God-kaen.

PROFETIK DEKLEREISEN
Mi mi holi from se God hem i holi. Oltaem bambae mi mekem wan 
impak weaples we mi ko long hem. Mi mi difren long wol from Jisas. 
Presem Lod!

MOA STADI
Jon 17:14

Wednisde, Disemba 15 Tingting olsem God!

Filipiens 2:5
Letem maen ia hem i stap insaed long 
yu, we hem i stap tu long Kraes Jisas 

Yu save se yu kat paoa blong wok semak 
olsem we Jisas i bin mekem long eta ia? Yu 
kat paoa ia. Semak maen we i bin stap tu in-
saed long Jisas hem i semak maen we Hem 
i wantem se bae i stap insaed long yu. I no 
les. Maen ia bambae hem i mekem se bae 
yu domineit long evri eria blong laef blong 
yu. Maen ia bambae i mekem se yu wok-
baot mo toktok semak olsem Jisas. Amen! Yu 
save kat wanem we Wod hem i talem se bae 
yu kat from se yu stap tingting olsem Kraes. 
 
Baebol hem i tij se, “Yu no folem ol fasin blong 
wol ia, be yu transfomem yu wan tru long 
fasin blong riniuem maen blong yu, blong 
mekem se yu save pruvum wanem hem i wil 
blong God, hemia we hem i gud, aksepte-
bol mo pefek,” (Romans 12:2). I no nid blong 
yu krietem eni strateji blong yuwan from 
se Wod hem i pefek finis. Transtem mo biliv-

im Wod, bambae hem i wok oltaem. Taem yu tingting olsem Kraes, bambae yu 
ovakamem ivel wetem gud. Riniuem maen blong yu wetem praktis blong fulumap 
yuwan evridei wetem Wod. Bambae yu no asosietem yuwan wetem eni kastom o 
valiu blong wol, be bambae yu lodem yuwan wetem Kingdom pepes. Bambae yu 
neva kwestenem hu ia yu o from wanem God i putum yu long wol ia blong mekem 
bakegen. Yu kat maen blong Kraes. Shaot from se yu kat evri samting we yu nidim 
blong fulfilim kol bong laef blong yu. Haleluya!  

PROFETIK DEKLEREISEN
Mi kat maen blong Kraes. Mi tingting olsem Kraes, mi toktok olsem 
Kraes mo mi wok olsem Kraes. Mi save wil we God hem i kat blong 
laef blong mi. Tankio Lod!

MOA STADI
1 Korintiens 2:16

Teste, Disemba 16 Niu Krija!

Kolosens 3:3
From se yu ded, mo laef blong yu 
hem i haed wetem Kraes long God .

No wari abaot wanem we yu yu bin bifo. Laef 
blong yu naoia hem i haed long Kraes. Yu no 
ansa long ol samting olsem we yu bin stap 
ansa bifo from se yu ded long olfala man ia. 
Taem we Jisas i bin raesap wetem evri paoa, 
niufala aedentiti blong yu i bin stap insaed. 
Niu laef ia hem i no bes long eij, skin kala o 
jenda blong yu. Hem i bes nomo long gudnes 
blong God. Biheivia o spij blong yu maet hem 
i no jenj stretawe be ova taem bambae yu luk 
prokres. Yu yu haed long Kraes, ol olfala sam-
ting oli pas awei, luk evri samting oli kam niu.

Maen blong yu hem i stil kat sam memori 
blong olfala man, be yu mas biliv mo konfes 
se yu wan niufala krija long Kraes. Rimemba, 
yu yu ded, mo laef blong yu hem i haed we-
tem Kraes long God. Konfesem hu ia yu evri 
dei kasem taem we i nomo nid blong yu kat ol 

rimaenda. Lod hem i stap wetem yu mo insaed long yu. Glori i ko long God! Setem 
maen blong yu long ol samting antap mo risivim saplae blong lav blong Hem we i 
nokat en. Yu no save stap semak taem we yu sarendarem yuwan fulwan i ko long God.
Kraes hem i laef blong yu. Yu mas soemaot Hem evri dei. Sipos yu praktisim moa 
Wod, bae moa bae yu luksave se laef blong yu hem i haed wetem Kraes. Yu yu 
stap insaed long spes blong God long ples we yu yu wan wetem Kraes. Laef we yu 
liv long hem naoia, yu liv blong Jisas Kraes.

PROFETIK DEKLEREISEN
Mi mi wan niu krija long Kraes. Kraes insaed long mi hop blong Glori. 
Aedentiti blong mi hem i stap insaed long Kraes Jisas. Mi liv from se 
Hem i liv. Glori i ko long God!

MOA STADI
Matiu 8:16-17; Romans 8:2, 11

Fraede, Disemba 17 Mekem ruts i ko insaed 
long Jisas

Luk 6:43
From wan gudfala tri hem i no putum 
rabis frut; mo wan rabis tri hem i no pu-
tum gudfala frut 

Long teks ia, ol tri we oli stap tokbaot ia oli ol 
spirijuol tri. Evri tri i stat aot olsem wan sid. Si-
pos yu no save, ol wod oli ol sids. Taem taem 
i pas, eni man bambae hem i save talem se 
ol sids we yu mekem investmen long olke-
ta folem ol frut we oli produsum. Korap frut 
hem i blong flesh. Gudfala frut hem i blong 
Spirit. Blong wan man hem i mekem ruts 
long Jisas, yu mas kat Wod hem i stap in-
saed long hat blong yu. Taem we hat blong 
yu hem i jenj, bambae ol aksen blong yu oli 
jenj. Taem man i memoraesem Wod hemia 
hem i no inaf. Yu nid blong kam wan we-
tem Wod blong produsum frut blong Spirit.
Sipos yumi tekem skripja ia long najurol sens, 
askem yuwan se, “Wan man hem i save 
laef long frut we yu produsum?” “Bambae 
hem i kosem korapsen o bambae hem i 
bringim gudnes long laef blong olketa. Hem 

i gud oltaem blong mekem wan inventori blong frut blong yu. Wan man we hem 
i wan niu biliva, yumi andastan se bambae hem i save produsum ol rabis frut, 
be wan majua Kristian hem i shud produsum gudfala frut. Taem we yufala i me-
kem ruts blong yufala long Jisas, bambae oltaem yufala i produsum gudfala frut.
Yu save rijoes taem yu save se yu kat ruts long Kraes. Iven sipos yu bin kat sam 
nogud apol long laef blong yu, bambae oli produsum ol gudfala apol naoia i ko. 
Presem Lod! Praktisim Wod evri dei blong aedentifaem eni wik eria blong mekem 
se yu save produsum gudfala frut. Baebol hem i talem long yumi se, “Sowa hem i ko 
blong sakem sids mo sam oli foldaon i ko long gudfala kraon, mo oli putum frut, sam 
wan handred, san siksti mo sam teti.” (Matiu 13:8). Shaot from handred blong yu!

PROFETIK DEKLEREISEN
Mi mi kat ruts long Kraes Jisas. Evri sid we Jisas hem i no plantem oli 
pulumaot long ruts naoia. Bambae mi produsum nomo frut blong 
Spirit! Mi mi gudfala kraon. Tankio Jisas.

MOA STADI
Sam blong Devid 1:3

Satete, Disemba 18 Praed Ditekta!

Provebs 13:10
Raorao hem i kamaot tru long praed 
nomo; be wisdom hem i stap wetem 
olketa we oli kasem gudfala advaes 

Praed hem i wan long ol samting we God 
hem i hetem. Olsem wan Kristian, yu wantem 
blong mekem sua se yu stap longwe long 
fasin blong mekem samting wetem praed. 
I nokat wan gudfala samting we hem i ka-
maot long man we i mekem samting wetem 
praed, yu luk devel nomo. Praed bambae 
hem i mekem se bae yu tingting se yu kat evri-
samting mo yu no save mekem eni samting i 
rong. Hemia hem i denjares we. I no nid blong 
yu eksplenem yuwan long eni situeisen blong 
raorao from se bae hem i ko wos nomo.

Wisdom hem i wan solusen nomo taem we 
raorao i kat. I nid blong yu wokbaot aot kwik 
taem o fokas long wan narafala samting bifo 
yu rikret we yu talem o mekem wan samting. 
Taem we wisdom hem i pat blong ikweisen, i 

kat karanti se humiliti hem i stap. Taem yu hambolem yuwan, i luk olsem se hem i 
wan samting we hem i moa had bitim evri narafala samting blong mekem be save 
se yu stap glorifaem God taem we yu mekem samting wetem humiliti. Taem we yu 
resistem devel, bambae hem i ronwe long yu. I no nid blong yu kat wan kompe-
tisen blong shaot wetem eni wan. Stadi Wod blong helpem yu aedentifaem ol trika 
ia long laef blong yu. Pein bambae hem i tijim yu wanem we praed hem i stopem 
yu blong lanem. No lan long had wei, i no nid blong yu kam olsem. Yu mekem se yu 
yu man we i mekem situeisen i ko daon from se yu kat wisdom blong God. 

PROFETIK DEKLEREISEN
Bambae mi hambolem miwan bifo God. Raorao hem i no pat blong 
laef blong mi. Bambae mi wok long wisdom nomo. Presem Jisas!

MOA STADI
Jems 4:6

Sande, Disemba 19 Gretnes hem i stap insaed 
long Yu!

1 Jon 4:4
Yu yu blong God, ol smol smol piki-
nini, mo yufala i ovakamem olketa 
from se Hem we i stap insaed long yu 
Hem i moa bigwan bitim hemia we i 
stap long wol 

Yu yu kat God i stap liv insaed long yu. Hemia 
nomo hem i kivim yu viktri ova long evri 
situeisen. Maet yu no realaesem se yu wan 
ovakama from hemia we i liv insaed long yu, 
be yu wan ovakama. Devel hem i nogud we 
mo i stap traem oltaem blong konvisim yu 
from totol oposit blong hu ia God hem i talem 
se yu. Devel hem i wan kiaman man. Man 
we i bin krietem ol heven wetem et, wan we 
i lavem yu bitim mak hem i liv insaed long yu. 
Glori i ko long God! Bambae yu neva feil we-
tem King blong Glori we i liv insaed long yu.

Yu yu blong God so hemia hem i mekem se 
yu yu God-kaen. Ol dok oli mekem ol dok, 
ol puskat oli mekem ol puskat mo God hem 

i mekem ol god! Difit hem i no stori blong yu. Dipresen hem i fraet long yu. Poveti 
oli kikim hem aot long blad laen blong yu. Hemia we i stap insaed long yu hem 
i moa bigwan bitim hemia we i stap long wol. Devel bambae hem i neva save 
ovakamem yu. Jisas hem i ovakamem devel finis. Rijoes from se yu yu moa bitim 
ol konkara tru long hem we i lavem yumi (Romans 8:37). Stat blong wok wetem 
boldnes wetem save ia se Kraes hem i stap insaed long yu. God insaed long yu 
hemwan nomo hem i bigwan moa bitim devel. Naoia adem bodi blong Kraes i ko 
long hemia. I nomo kat eni narafala opsen be blong win. Shaot from se Jisas hem 
i setem yu blong sakses. Viktori hem i stap kam. Yu kat karanti se bae yu kat paoa. 
Helt hem i otomatik. Haleluya!

PROFETIK DEKLEREISEN
Taem mi diklerem viktori, i nokat samting i save stopem ol plan blong 
God ova long laef blong mi. Famli blong mi hem i bles. Bisnis blong 
mi hem i bles. Bambae mi neva luk difit. Presem Holi Nem blong Hem!

MOA STADI
Kolosens 1:27

Mande, Disemba 20 Pis we i stap oltaem!

Filipiens 4:7
Mo pis blong God, we hem i bitim evri 
andastanding, bambae hem i kip-
im ol hat mo maen blong yu tru long 
Kraes Jisas  

Bambae yu ko tru ol taf taem olsem wan 
Kristian. Taetel, eij, sosol stetas o jenda blong 
yu hem i mekem se bae yu no save kat ol 
jalenj long laef. Be yu stap kwaet wetem 
konfidens se Jisas hem i andastandem wa-
nem we yu stap ko tru long hem evri singol 
taem. Yu kat pis blong God blong karem 
yu tru long evri problem. Nomata se yu lu-
sum wan lav wan, yu stap strakel long saed 
blong mani o yu bin kasem wan rabis nius, 
Pis blong God hem i stap blong yu. Taem we 
laef hem i hapen, bambae hem i olsem we 
win we oli faetem i kamaot long jes blong 
yu. Neva bilivim se i nokat hop. Konfes evri-
taem se Pis blong God bambae hem i kipim 
hat mo maen blong yu tru long Kraes Jisas.

Pis blong God hem i no olsem man. Bambae yu no save eksplenem olsem wa-
nem yu fil taem we yu alaoem Pis blong God blong rul long hat mo maen blong 
yu. Baebol hem i tijim se, “Pis mi leko wetem yu, pis blong mi mi kivim long yu; i 
no olsem we wol i kivim, mi kivim long yu. No letem hat blong yu i trabol mo no 
letem hem i fraet.” (Jon 14:27). Yu kat pis oltaem taem yu risivim Pis blong God. 
Fraet bambae hem i mas ko! Jisas hem i moa wiling blong kipim hat mo maen 
blong yu tru long ol jalenj, be yu mas letem Hem i kam insaed. Hem i no wan-
tem se bae yu wari o no slip ova wan situeisen we yu no kat kontrol ova long 
hem tu. Kivim ol problem blong yu long Hem tete olsem eksjenj wetem Pis 
blong Hem. Yu yu moa gud tete from se yu kat Pis blong God. Bambae yu 
neva harem nogud wan narafala dei from se Masta hem i stap kipim yu.

  

PROFETIK DEKLEREISEN
Mi kat Pis blong God insaed long mi. I nokat wan situeisen hem i 
save tekem me aot long Pis blong Hem. Hat mo maen blong mi oli 
stap long Pis from Jisas Kraes. Glori i ko long HOLI Nem blong Hem!

MOA STADI
Jon 16:33

Tusede, Disemba 21 Embreisem niufala yu!

1 Korintiens 6:11
Mo hemia hem i olsem sam long yufa-
la: be blad blong Jisas hem i washem 
yufala, hem i sanktifaem yufala mo yu-
fala i jastifae long nem blong Lod Jisas, 
mo tru long Spirit blong God blong yumi.

Holi Spirit hem i Pesen blong Godhed we i kat 
plante misandastanding abaotem hem, yet 
Hem i Wan we hem i presen wetem yumi ong 
Et ia. Plante taem oli putum hem i ko long wan 
lo posisen olsem se hem i no wan pesen, o oli 
tekem hem olsem wan objek olsem pawa o 
faea. Plante taem man i tingbaot hem nomo 
taem we hem i wantem wan ekstraodineri 
samting blong i tekem ples, olsem wan sam-
ting we bambae oli yusum. Yet, Wod blong 
God hem i soem i klia se Holi Spirit hem i wan 
pesen. Hem i toktok, Hem i kat ol filing, mo wa-
nem moa, Hem i rili wantem kat wan rileisensip 
semak olsem we yu wantem wan rileisensip. 
Hem i wantem kat wan rileisensip wetem evri 
Kristian. Long wan saed we hem i moa impo-

ten, Hem i wantem kat wan rileisensip wetem yu. Hem i wantem toktok mo diskasem 
samting wetem yu. Hem i wantem se bae yu inkludim hem long ol konveseisen blong 
yu mo yu involvem hem long ol aktiviti blong yu evri dei. Mo hem i hetem ol filing 
blong Hem taem we yu iknorem Hem.Tru long Holi Spirit hem i God, yu no pre i ko 
long Hem. Instead, yu pre wetem Hem. Hem i gretes mo mos rilaeabol patna blong 
yu. Taem yu pre, talem long Holi Spirit se, “Yumi pre tuketa.” Hemia nao mining blong 
pre wetem Holi Gos. Hem i no min se bae yu filim Holi Gos raon long yu, taem yu pre 
wetem Holi Gos. Taem man i pre wetem Holi Gos hem i minim se yu talem long Hem 
stret se, “Yu yu Patna blong mi, Kompanion blong mi, Fren blong mi. Kam yumitu pre 
tuketa.” Taem yu kakae, yu no askem Holi Spirit blong blesem kakae. Insted invae-
tem Holi Spirit blong kakae wetem yu, afta pre ova long mo blesem kakae blong yu. 
Hem i no blesem kakae. Hem i kakae kakae wetem yu. Taem yu ko shoping, askem 
tingting blong Hem abaot wanem yu shud pem. Evri moning, smael long hem mo 
talem, ‘Gud moning Hoi Spirit!” Gritim hem long aftenun. Toktok wetem Hem truaot 
long dei. Mo taem yu lae daon long naet, talem long Hem se, “Gud naet, Holi Spirit.”

PROFETIK DEKLEREISEN
Mi mi wan bran niu krija we mi fulumap mi evriwan wetem Holi Spirit. 
Laef blong mi hem i pefek tru long Jisas Kraes. Mi mi raejesnes blong 
God long Kraes Jisas!

MOA STADI: 1 Korintiens 6:9-11



27

Wednisde, Disemba 22 Tafnes we hem i ova

Aks 20:24
Be i nokat wan long ol samting ia hem 
i muvum mi, mo mi no kaontem laef 
blong mi hem i dia long miwan, blong 
mekem se mi save finishim wokbaot 
blong mi wetem joe, mo ministri, we 
mi bin risivim long Lod Jisas, blong tes-
tifaem kospel blong greis blong God.

Neva tingting tumas taem yu luk se yu stap 
ko tru ol test mo ol traeal; Lod hem i alao-
em olketa from se Hem i save wanem we 
yu kat. Yu yu moa bitim wan konkara (Ro-
mas 8:37); yu win oltaem. Yu rein mo rul 
long yunion wetem Kraes; i nokat samting 
i save putum yu i ko daon. Taem jalenj 
hem i moa strong, ol viktori mo testimoni 
blong yu bambae hem i moa bigwan.

Lukluk long skripja blong tete. Folem Apos-
tol pol, hem i no mekem eni difrens wanem 
kaen trabol yumi feisem; yumi stanap strong 

mo taf long Holi Gos! Yumi afemem se, “I nokat wan long ol samting ia hem i mu-
vum mi.” Haleluya! Samtaem, komitmen blong yu long Kraes mo ol konviksen 
abaot Kospel bambae hem i ko tru long wan test; olsem wan man we i liv folem 
Wod blong God, bambae i tru se bae yu feisem pesikiusen. Be yu glad nomo, 
from se Hem we i stap insaed long yu hem i moa bigwan bitim evri enemi blong 
yu we oli hip wanples. Oli save kamap akensem yu wan wei, be bambae oli ron-
we long yu seven wei. Kraes insaed long yu hem i mekem se yu moa taf bitim we 
yu realaesem. Yu wekap long rialiti ia se yu yu paoaful ova long eni sekomstans. 
Bet mo resereksen blong Jisas Kraes hem i mekem sua se yu kam kaen krija ia 
we i nokat samting hem i eva save shekem yu. Bambae yu kontinu blong muv 
fowod no mata long ol jalenj ia.

PROFETIK DEKLEREISEN
Mi mi stanap strong ova long ol pesikiusen. Bambae mi no feint anda 
long eni kaen presa; Mi mi strong mo taf. Mi mi bon blong rul mo 
bambae mi rul. Glori i ko long God!

MOA STADI
Jems 1:2

Teste, Disemba 23 Mi mi laet

1 Pita 2:9
Be yu yu wan jenereisen we God hem 
i jusum, wan royal prishud, wan holi 
neisen, wan grup blong ol man we 
oli difren; blong mekem se yu soem 
ol preis blong hem we i singaotem yu 
aot long daknes i ko long maveles 
laet blong hem:

From se hem i taem blong Krismas, yumi luk 
displei blong fulap naes laet we oli laet mo 
dekoreitem ol strit, ol hom mo ol bisnis. Fulap 
laet evriples we yu ko. Wanem we hem i kam 
long maen wetem ol laet blong krismas ia 
hem i ves blong tete. Nao Baebol hem i le-
tem yumi save se God hem i “Laet” mo hem 
i “papa blong ol laet”; so, yumi yumi ol pikinini 
blong Laet, yumi liv insaed long laet. Hemia 
hem i wanem we yumi ridim long skripja an-
tap; yu kam insaed long maveles laet blong 
God; hemia hem i lokeisen blong yu long eria 
blong spirit; yu liv insaed long laet blong Hem 

we hem i mekem man i wanda. So, i nokat daknes insaed long laef blong yu. Ol 
laet blong wol ia oli kat ol on mo of swij, be i no olsem wetem laet blong Kraes, hem 
i neva save tanem of. Jisas long Jon 8:12; Hem i talem se, “…Mi mi laet blong wol: 
man we i folem mi bambae hem i no wokbaot long daknes, be bambae hem i 
kat laef.” Yumi kat, mo mas wokbaot long semak laet we God i stap insaed long 
hem mo i wok long hem. Hemia hem i minim se yumi mas wokbaot insaed long 
Wod blong Hem, from se Wod blong Hem hem i laet. Taem man i wokbaot long 
laet blong Hem hem i minim se maenset mo ol tingting blong yu oli risal blong Wod; 
yu lukluk mo liv laef blong yu folem pespektif blong Wod nomo! Wod blong God 
hem i mas wan laet ia nomo we bambae yu lukluk long hem. Andanit long laet ia, 
yu save lukluk ol posibiliti mo viktori nomo; yu lukluk glori blong God. Stat blong wok-
baot long laet ia taem yu selebretem krismes ia. Letem laet blong wod blong Hem 
hem i laetemap rod blong yu – bambae yu neva konfus o mestem rod!

PROFETIK DEKLEREISEN
Mi mi kamaot long daknes mo ko insaed long Kingdom blong lav 
mo laet blong God. Bambae mi no eksperiensem ivel, siknes, det o 
korapsen. LAET hem i stap raon long mi! Tankio Lod Jisas!!

MOA STADI
Kolosens 1:12-13

Fraede,  Disemba 24 From wanem Krismas?

2 Pita 1:3
Folem divaen paoa blong hem, hem 
i kivim evri samting we hem i rilet long 
laef mo godliness, tru long nolej blong 
hem we i bin singaotem yumi i ko 
long glori mo gudfala fasin

Taem yia i stap ko, Krimas hem i kam wan sam-
ting we hem i moa komesel bitim spirijuol. Ol big-
bigfala mo smolsmol kopereisen tuketa oli stap 
tek advantej long sisen ia blong maksimaesem 
ol profit blong olketa. Ol perens oli spid spid ol-
baot blong karem ol presen blong ol pikinini 
blong olketa mo pripea from ol famli kakae long 
Krismas dei oli stap ko hed. Be wanem hem i ril 
risen bihaen long Krimas? Krimas hem i selebrei-
sen blong bet blong Jisas Kraes. Kraes, Mesaea 
hem i bin kam long flesh; Hem i bin kam blong 
liv long midel blong yumi mo naoia hem i stap 
insaed long ol hat blong yumi. Kristianiti hem 
i divaen laef blong Kraes we i stap wok insaed 
long wan man. Taem man hem i wan Kristian 
hem i minim se Kraes hem i mekem haos blong 
hem insaed long spirit blong yu; yu kam dweling 

ples blong God; living hedkwota blong Hem. Hemia hem i wanem we Jisas hem i bin 
mekem i posibol blong yumi. Hem i no jes kam blong ded from ol sin blong yumi, be 
i blong kivim yumi God-kaen laef. God hem i mekem yumi ol human be hem i wan-
tem se bae yumi kat kaen laef blong Hem. Plan blong Hem, folem ol Skripja, hem i 
blong Jisas i kivim yumi laef ia, mo blong yumi risivim tru long feit. Laef ia insaed long 
yu hem i imyun long infeksen from se hem i divaen. No wanda se oli singaotem yumi 
se ol asosiet blong God-kaen; ol pateka blong divaen neja. Hemia hem i wanem we 
wan man hem i nid blong harem tete – laef blong Kraes, Gud Nius! Talem long olketa 
se laef hem i ko insaed long spirit blong eni wan we hem i risivim Kraes Jisas olsem Lod. 
Yu save kam wan pateka blong supanajurol laef ia naoia sipos yu askem Jisas blong 
hem i Lod blong laef blong yu. Hemia hem i risen from wanem hem i kam: blong kivim 
yu itenel laef mo mekem yu wan wetem God; mo hemia hem i risen blong Krimas.

PROFETIK DEKLEREISEN
Laef blong God hem i stap wok insaed long mi; long evri faeba blong 
bing blong mi, long evri sel blong blad blong mi mo long evri bun 
blong bodi blong mi. Hemia hem i mekem mi kat viktori mo mi win 
ova long siknes, disis, mo ol neketif sistem blong wol ia. Mi rein long 
laef tru long Jisas Kraes. Haleluya!

MOA STADI
2 Pita 1:4



30

Satete, Disemba 25 Wan demonstreisen blong 
lav blong God

Jon 1:14
Mo Wod hem i kam flesh, mo hem i 
dwel long midel blong yumi…

Baebol long buk blong Jenesis japta 3 hem i 
talem se, Adam mo Iv oli harem vois blong Lod 
God we i stap wokbaot long Karen, taem we 
ples i kolkol long dei. Ol profet long Olfala Tes-
tamen oli bin harem wan vois insaed long ol 
spirit blong olketa, mo ol narafala man oli ha-
rem wan vois i kam antap; Be oli no bin luk wan 
fom o shep blong vois ia. Be taem we bebi Jisas 
hem i bin bon long Betlehem, hem i bin semak 
vois ia we Adam mo ol profet oli bin harem we i 
bon long flesh, glori i ko long God! Jisas hem i bin 
Wod blong God oltaem long jes blong Papa. 
Be naoia, “…Wod hem i kam flesh, mo i dwel 
long midel blong yumi.” Jisas hem i no bin konsiv 
olsem evri narafala man; Holi Gos i bin konsivim 
hem mo hem i kam flesh. Wan mirikel stret! Mos 
sapraesing pat blong distebens insaed long 
sens eria hem i no bin we Hem i putum on flesh 
nomo, mo i dwel long midel blong ol man, be 
Hem i bin manifesteisen blong ankondisinal lav 

blong Papa we hem i stap oltaem mo i neva feil. Ol wod, aksen mo ol mirikel evriwan 
oli kamaot long lav. Jisas hem i lav blong God long flesh. Lav hem i ful pesonaliti blong 
Hem. Jisas hem i no bin save jusum se bae hem i lavem yu o no. Hem i save lavem yu 
nomo. Long Krismas ia, karem ol famli blong yu i kam tuketa mo riflek long Jisas olsem 
demonstreisen blong lav blong God blong yu! From we hem i bin kivim hemwan ol-
sem peimen blong ol sin blong yu. Hem i talem long Jon 15:13, “I nokat wan we i bin 
soem bigfala lav kompea wetem hemia we man i putum laef blong hem blong sevem 
laef blong ol fren blong hem.” Hem i mekem hemia wantaem blong yumi! Sipos yu 
wekap long trut ia, bambae hem i steremap spirit blong yu kwiktaem. Bambae yu neva 
diskarej, kat fia, fraet, fil se yu nokat paoa, o shem no mata ol wanem jalenj yu feisem.
Meri Krismas!

PROFETIK DEKLEREISEN
Tankio Lod we yu demonstreitem lav blong mi long wan wei ia we i spesel 
we. Bambae mi talem tankio fovea mo mi konses abaot lav blong yu 
mo ekspresem semak lav i ko long wol blong mi long Nem blong Jisas!

MOA STADI
Jon 15:12-13

Sande, Disemba 26 Wan pefek plan 

Jeremaea 29:11
“From se mi save ol plan we mi kat 
blong yu,” God i diklerem, “ol plan 
blong prosparem yu mo i no blong 
hamem yu, ol plan blong kivim yu 
hop wetem wan fiuja.”

Sipos wan malti-bilionea i kam insaed long 
bedrum blong yu tete, i wekemap yu, jes 
blong talem long yu se hem i kat wan PEFEK 
plan blong laef blong yu bong jenjem i kam 
moa gud, wanem nao bambae hem i riak-
sen blong yu? Fulap bambae oli jam i kam 
antap mo shaot o krae ol tia blong joe from 
oli eksaeted abaot promes ia. Naoia, skripja 
ia long ples ia i bin stap insaed long Baebol 
blong taosen yia i kam finis mo hem i kam 
long wan man we i moa gud bitim eni rij man 
we yu save tingbaot. Kaen welt blong hem 
ia hem i bitim ol materiel samting, welt blong 
hem hem i kurem siknes, hem i kurem dipres-
en, hem i kurem mo restorem famli blong yu. 
Yet, taem yu ridim skripja noaia nomo ia yu no 

jam antap mo shaot wetem eksaetmen. Yu luk, God hem i kat wan plan blong laef 
blong yu, wan we hem i ekselen tu! Sipos yu save olsem wanem blong provaed 
blong famli blong yuwan, jes tingbaot wanem we Krieta Hemwan hem i save me-
kem blong yu.   (AMPC) hem i talem se, “From se yumi yumi handiwork (wokman-
ship blong Hem) blong God [hemwan] we yumi rikriet long Kraes Jisas, [bon i kam 
niu bakegen] blong mekem se yumi save mekem ol gudfala wok ia we God hem 
i planem finis i kam [tekem ol rod we Hem i bin priperem bifo finis i kam], blong me-
kem se yumi shud wokbaot long olketa [liv long gudfala laef we Hem i bin arenjem 
finis i stap mo mekem i redi blong yumi liv].” Plan blong God hem i bes; wok blong 
yu hem i blong diskaverem plan ia mo wokbaot long laet blong hem. Taem yu stadi 
mo mediteit long Wod, yu kam save moa i ko abaot ol plan blong Hem blong laef 
blong yu. Mo tu, yu mas kivim yuwan i ko long ministri blong Holi Spirit. Hem i Wan 
we hem i helpem yu blong andastandem ol Skripja. Hem i krantem yu insaet long 
ol misteri mo ol rialiti blong Kingdom. Hem i stap insaed long yu blong helpem yu 
fulfilim plan blong God long laef blong yu.

PROFETIK DEKLEREISEN
Ol plan blong God blong mi oli ekselen! Mi spikim ekselens i ko long 
laef blong mi tete. Evrisamting mi tajem mo mekem BAMBAE MI KAT 
SAKSES long Nem blong Jisas!

MOA STADI: Ifisiens 2:10

Mande, Disemba 27 Kam moa olsem Jisas 

2 Korintiens 3:18
Be yumi evriwan, wetem open feis 
yumi lukluk glori blong Lod olsem 
long ol mira, yumi jenj i ko long se-
mak imej long wan level blong glori i 
ko long neks level…

Long sisen blong selebreisen mo antisipeisen 
blong wan niufala yia, hem i isi blong fulap 
tingting we man i kat abaot wanem we i 
hapen long yia i save ko rong. Tingting ia se 
‘Mi shud mekem hemia’ o ‘Mi bin mestem 
janis’ i stat blong kam long maen blong man. 
So hem i isi blong lukluk long yuwan mo no luk 
wanem we God i talem abaot yu. Fulap long 
ol Kristian oli kilti from se oli finisim wan narafala 
yia mo oli stap liv wan averej laef yet. 

Maet yu save talem se “Wanem nao i stap rili 
blong man i selebretem? Laef i bin had we.” 
Taem we yu tingting o toktok olsem ia, yu 
stap ko long rong daereksen. Stop lukluk long 
ol sekomstans; lukluk long Wod.  Skripja hem i 

rimaendem yumi se yumi mas muv i ko long wan level blong glori i ko long narafala 
level. Imej blong laef blong yu i kam moa olsem wanem we God i talem abaotem, 
i no wanem we yu luk raon long yu o wanem we ol narafala man oli talem abaot 
yu. Moa we yu lukluk i ko insaed long wod, moa yu kam olsem wod, hem i shud 
olsem wan rifleksen long mira. 

PROFETIK DEKLEREISEN
Bambae mi ko moa spirijuol bitim bifo. Evridei mi spendem long wod 
mi stat blong luk moa olsem wod ia. Laef blong mi bambae hem i 
kam semak stret olsem wanem we wod hem i talem se bae i olsem. 
Mi mi bles i ova, haleluya! 

MOA STADI
Ifisiens 5:1-2

Tusde, Disemba 28 Yu kat wan neja blong kivim 
samting 

Aks 20:35
Hem i moa bles blong kivim samting 
bitim blong risivim.

Skripja blong tete hem i tokbaot mo trans-
letem hemwan i stret lelbet. Hem i talem 
nomo se - hem i moa gud blong kivim sam-
ting bitim blong stap risiv oltaem. Sipos kris-
mas sisen hem i tijim yumi eni samting, hem 
i tijim yumi se God Papa hem i wan God we 
i stap kivim samting. Hem i bin kivim gif we 
hem i ril mo bigfala gif aot long evri gif mo 
yumi stap enjoem pefek gif ia long ful iteniti.

Wan tru Kristian we hem i olsem Kraes bam-
bae hem i neva wan selfis Kristian. Wan tru 
Kristian hem i wan Kristian we i stap kivim sam-
ting. Wan we hem i konsen abaot wel-bing 
blong ol narafala man, wan we i mitim nid 
blong jej blong hem mo wan we i kivim sam-
ting long olketa we oli stap long nid. Disaed 
tete se bambae hem i neja blong yu blong 
yu kivim samting. Letem hemia hem i kam 
pat blong karakta blong yu. Sipos yu wan fi-

nis, askem yuwan wanem we yu save mekem i moa gud long yia ia we i stap kam 
tru long kiving blong yu. 

PROFETIK DEKLEREISEN
Neja blong mi hem i blong kivim samting. Hem i kalja blong mi olsem 
wan Kristian blong kivim samting. Tankio Lod blong provaedem sid, 
bambae mi sakem sid, mo kontinu blong ripim bigfala haves blong 
sek blong kingdom long nem blong Jisas! 

MOA STADI
2 Korintiens 9:7

Wednisde, Disemba 29 Biliv mo toktok

2 Korintiens 4:13
Yumi, we yumi kat semak spirit blong 
feit, olsem we oli raetem i stap, mi 
bilivim, mo mekem se naoia mi 
talem; yumi tu yumi biliv, mo naoia 
yumi toktok

Wan komon miskonsepsen long ol Kristien we 
oli bin ridim ves blong yumi blong tete hem 
i sipos oli ting se bambae yu kontinu blong 
talem wan samting bambae yu endap 
blong bilivim. Feit oli ekspresem meinli tru long 
ol wod, mo Baebol hem i letem yumi save se 
yumi evriwan yumi kat feit. Sipos yumi no bin 
kat feit, bambae hem i no bin wan problem, 
be yumi kat; Hem i kivim long yumi olsem Pol i 
bin talem long Romans 12:3, “From mi talem, 
tru long greis we oli kivim long mi, long evri 
man we oli stap insaed long yu…olsem we 
God i bin kivim long evri man mesa blong 
feit.” Hemia hem i feit we yu bilivm long Jisas 
Kraes, mo feit we i toktok. Teimem mo rulum 
wol; rein ova long ol sekomstans tru long ol 

feit proklemeisen. No krae from eni problem; spikim ol wod blong feit. Maet yu bin 
eksperiensem ol jalenj long wok o helt blong yu, talem mo mekem wan jenj!  Bles-
ing blong yu hem i stap long maot blong yu. Diklerem viktori nomo mo oltaem. 
Diklerem se long niufala yia ia we bambae yu step i ko insaed long hem bambae 
hem i gretes yia yet mo bambae hemia hem i wanem stret we bae yu kasem.

PROFETIK DEKLEREISEN
Bambae mi vokalaesem evri gudfala samting we God i bin kivim finis 
long mi. Mi tokbaot bes ova long laef blong mi. Mi talem wan brilien yia 
we i stap kam. Mi bilivim mo mi talem, so, BAMBAE HEM I OLSEM IA NAO! 

MOA STADI
Mak 11:23

Teste, Disemba 30 Wan niu wol 

Mak 8:36-37
Mo wanem nao bambae hem i prof-
itim wan man, sipos hem i kasem ful 
wol, mo i lusum sol blong hem hem-
wan? O wanem nao bambae wan 
man hem i kivim olsem eksjenj blong 
sol blong hem?

Long taem blong krismas, hem i kastom blong 
ol bigfala teknoloji kampani blong oli lonjem 
o rilisim wan niu model blong wan prodak o 
divaes. Momen we samting ia hem i hapen, 
valiu blong hemia we i stap naoia hem i drop 
bigwan. Long wan komon wei, evri wan we 
oli intres long prodak ia oli stat blong priper-
em niu wan, mo oli lus intres long olfala wan.

Naoia lukluk long ol wod blong Jisas long ves 
blong yumi: ‘Mo wanem nao bambae hem 
i profitim wan man, sipos hem i kasem ful wol, 
mo i lusum sol blong hemwan?” Wol ia we yumi 
liv insaed long hem hem i lusum valiu blong 
hem finis taem niu wan ia hem i abaot blong 

rilis. Wan wol we hem i abaot blong kasem riplesmen wetem wan narafala wan 
hem i no wot blong yu lusum sol blong yu from, so liv laef blong yu blong Lod. Letem 
pasen blong yu hem i aboat Kingdom. Tingting abaot Gospel blong Kraes—hao 
hem i stap spred raon long wol mo olsem wanem yu save helpem blong spredem 
raon long wol. Niufala wol ia hem i abaot blong kasem lonjing – yu redi from rapja!

PROFETIK DEKLEREISEN
Ol ae blong mi oli stap long niufala wol we i stap kam. Mi mi stap 
long wol ia be mi mi no blong wol ia. Fokas blong mi hem i stap long 
iteniti mo blong karem fulap sol as posibol i ko long heven olsem we 
mi save.  

MOA STADI
2 Timoti 4:10

Fraede,  Disemba 31 GIVE HIM THANKS

1 Teseloniens 5:18
Long evri samting yu talem tankio: 
from se hemia hem i wil blong God 
long Kraes Jisas abaotem yu.

Olsem ol Niu Kavenan Kristian, oli wonem 
yumi blong talem tanki long evrisamting; from 
se hemia hem i Wil blong God blong yumi 
long Kraes Jisas. Hemia hem i minim se evri 
preia blong yumi i mas kat tankskiving wetem. 

Filipiens 4:6 i talem se; No wari abaot eni 
samting be long evrisamting tru long pre-
ia mo saplikeisen wetem TANKSKIVING le-
tem God hem i save ol rikwes blong yu. 

Taem yumi stap pulum ol keten long 2021, 
yu glad se yu bin kam ko ko kasem ples ia. 
Maet yu no stap long wan situeisen we 
hem i inspaerem yu blong talem tankio 
be yu mas akt long feit mo ekspektem se 
situeisen ia bambae hem i ten raon eni minit. 

Lukluk long fored mo talem tankio long God in advans se bae yu kat wan wandaful 
2022!  Hapi mo Blesed NIU YIA!

PROFETIK DEKLEREISEN
Mi mi bles, mi bin kam kasem ples ia mo mi iven moa bles we mi 
stap ko moa neks yia. 2022 bambae hem i wan bigfala yia blong mi 
mo famli blong mi. Mi talem bes samting nomo long niufala yia mo 
bambae hem i olsem long Nem blong Jisas!

MOA STADI
Sam blong Devid 75:1

